
ᖃᕐᔪᐃᑦ ᐃᓅᓱᑦᑐᐃᑦ 
ᑲᑎᖕᖓᔨᖏᑦ
ᐱᒋᐊᖕᖓᓯᒪᔪᖅ ᓯᑉᑎᒻᐱᕆ 2015-ᖑᑎᓪᓗᒍ, ᖃᕐᔪᐃᑦ 
ᐃᓅᓱᑦᑐᐃᑦ ᑲᑎᖕᖓᔨᖏᑦ (QYC) ᐃᓗᕐᕈᓯᖃᖃᑎᒌᑦᑐᑦ, 
ᖄᖏᓐᓂᑯᓕᐅᕐᑎᐅᒐᑎᒃ, ᐱᒍᑦᔨᒍᑎᓖᑦ 5000-ᓂᑦ 
ᐅᖓᑖᓄᑦ ᐱᑦᓴᑐᔪᓂᑦ ᐊᒻᒪᓗ ᑐᓂᒪᑦᓯᐊᑐᓂᒃ ᐃᓄᓐᓂᑦ 
ᐃᓅᓱᑦᑐᓂᑦ ᓄᓇᕕᒻᒥ ᐊᒻᒪᓗ ᓯᓵᓯᐱᒻᒥᐅᓂᑦ ᐅᑭᐅᓕᓐᓂᒃ 
15-ᒥ 30-ᒧᑦ ᐊᑯᓐᓂᖏᓐᓂ. ᓄᐃᑕᓚᕿᔪᒍᑦ ᐱᒍᑦᔨᓂᕐᒥ 
ᐃᓅᓱᑦᑐᓂᑦ ᐱᕕᑦᓴᖃᖁᓪᓗᒋᑦ ᐊᒻᒪᓗ ᖃᐅᔨᒪᓂᖃᖁᓪᓗᒋᑦ 
ᐱᕚᓪᓕᒍᑎᑦᓴᒥᓂᒃ ᐃᓅᓯᕐᒥᑕ ᐃᓗᐊᓂ, ᐃᒻᒥᓂᒃ 
ᐱᒍᓐᓇᓯᑦᓯᐊᖁᓪᓗᒋᑦ ᐊᒻᒪᓗ ᐆᑦᑐᕋᕐᕕᖃᕈᓐᓇᓗᑎᑦ ᐃᒻᒥᓂᒃ 
ᒪᑭᑕᒍᓐᓇᓂᕐᒥᒃ ᓄᓇᓯᒪᔪᓄᑦ ᐊᒻᒪᓗ ᓯᕗᓕᕐᑎᐅᒍᓐᓇᓂᕐᒥᑦ. 
ᓂᐱᖃᕈᓐᓇᖁᓪᓗᒋᑦ ᓂᐱᖃᕐᕕᒋᒍᓐᓇᑕᖏᓐᓂ, 
ᒫᓐᓇᐅᓕᕐᑐᖅ ᐱᐅᓯᕆᓕᕐᑕᕗᑦ ᐃᓅᓯᑦᑕ ᐃᓗᐊᓂ 
ᐱᑦᔪᑎᒋᓗᒋᑦᐊᒻᒪᓗᒋᐊᓪᓚᖅ, ᓯᕗᓂᕐᒥ ᐃᓗᕐᕈᓯᕗᑦ 
ᐃᓕᑕᕐᓇᓂᖏᑦ ᑐᖕᖓᕕᒋᓪᓚᕆᒐᑦᑎᒍ ᐊᐅᓚᓂᑦᑎᓂᑦ. 
ᐃᓅᓱᑦᑐᖁᑎᕗᑦ ᐊᑐᐃᓐᓇᐅᒪᑕ ᐊᐅᓚᑦᓯᒍᓐᓇᓂᕐᒥᒃ ᐃᒻᒥᓂᒃ 
ᐃᓗᕐᕈᓯᒥᓂᑦ ᓲᖑᓂᖃᕐᓂᖏᑦ ᐊᒻᒪᓗ ᖃᐅᔨᒪᓂᖏᑦ 
ᑕᒣᒋᓐᓄᑦ ᐊᕙᑎᑦᑎᓂ: ᐅᓪᓗᒥᐅᓕᕐᑐᖅ ᐱᐅᓯᖅ ᐊᒻᒪᓗ 
ᑭᓇᐅᓂᒃᑯᑦ ᐊᒫᑎᒍᑦ.

ᐃᓱᒪᒃᑯᑦ 
ᖃᓄᐃᖕᖏᓯᐊᕐᓂᖅ

ᐃᓕᓐᓂᐊᓂᕐᒥᒃ 
ᐊᔪᐃᓐᓇᓂᖅ

ᐃᓄᐃᑦ 
ᑭᓇᒃᑰᓂᖏᑦ

ᐃᓅᓱᑦᑐᐃᑦ 
ᐱᑐᑦᓯᒪᓂᖏᑦ

ᐃᓗᓕᖏᑦ

ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏᑦ  3

QYC ᑎᑭᐅᑎᒐᓱᐊᕐᑕᖓ & ᐃᓗᓕᖏᑦ 5

ᓱᓇᐅᕙ UNDRIP ? 6-7

ᐊᐱᕐᓲᑏᓪᓗ ᑭᐅᑦᔪᑏᓪᓗ UNDRIP ᒥᑦᓵᓄᑦ 9-11

ᐊᓪᓚᓯᒪᔪᓪᓚᕆᒃ ᐱᖁᔨᕗᖔᕈᑏᑦ ᖃᕐᔪᐃᑦ ᐃᓅᓱᑦᑐᐃᑦ 12-13 
ᑲᑎᖕᖓᔨᖏᑦᑕ ᐊᖓᔪᕐᖄᖓᓂ ᐱᔪᑦ

ᖃᓄᐃᖕᖏᓯᐊᕐᓂᖅ 14-19

ᐃᓕᓐᓂᐊᓂᖅ 20-23

ᓄᓇ / ᐊᕙᑎ 24-27

ᐃᓄᐃᑦ ᐱᓕᐊᖃᓐᓂᖏᑦ 28-29

ᖃᓄᖅ ᐱᔪᒥᓇᕋᓱᐊᓐᓂᖅ 30-33

ᐊᖏᕈᑕᐅᖕᖏᐸᑦ: ᑖᓐᓇ ᕿᒥᕐᕈᐊᖅ ᐱᖁᔭᑎᒌᕐᑐᓂᑦ ᐃᓗᓕᑦᑕᖃᕐᖁᖅ ᐱᖁᔭᑎᒍᑦ ᐃᒣᖁᔨᒍᑎᐅᒐᓂᓗ ᐊᒻᒪᓗ 
ᐃᓱᒪᓯᐅᕆᒍᑎᐅᖕᖏᓚᖅ.

ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏᑦ ᑎᑭᐅᑎᒐᓱᐊᕐᑕᖓ

ᖃᕐᔪᐃᑦ ᐃᓅᓱᑦᑐᑦ ᑲᑎᖕᖓᔨᖏᑦ (QYC) ᐊᔪᐃᓐᓇᕈᑎᖃᕐᖁᑦ ᐃᓚᐅᓂᒃᑯᑦ 
ᐋᕐᕿᒋᐊᒋᐊᕆᐊᓕᑦᑎᒍᑦ ᐃᓅᓯᒋᔭᐅᔪᓂ ᐃᓅᓱᑦᑐᓄᑦ ᐅᑭᐅᓕᓐᓂᑦ 
15-ᒥ 35-ᒧᑦ ᓄᓇᕕᒻᒥ ᐊᒻᒪᓗ ᓯᓵᓯᐱᒥ. ᑐᓴᐅᒪᑎᑦᓯᓂᒃᑯᑦ, ᓴᐳᒻᒥᓂᒃᑯᑦ 
ᐊᒻᒪᓗ ᐸᕐᓀᓯᒪᓂᒃᑯᑦ ᓱᖃᑦᓯᑎᑦᓯᒍᑎᑦᓴᓂᑦ ᐃᓕᖓᑎᓪᓗᒋᑦ ᑖᒃᑯᓄᖓ 
ᐃᓅᓱᑦᑐᓄᑦ, ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏᑦ ᑐᕌᒐᖃᕐᖁᑦ ᐃᓅᓱᑦᑐᐃᑦ 
ᓂᐱᖃᕈᓐᓇᖁᓪᓗᒋᑦ ᐱᔪᓐᓇᒪᑕ, ᐅᓪᓗᒥᐅᓕᕐᑐᖅ ᐃᓅᓯᕆᓕᕐᑕᑕ ᐃᓗᐊᓂ. 
ᐃᓗᕐᕈᓯᕗᑦᑕ ᐃᓪᓕᓇᕐᓂᖓ ᑐᕌᒐᕆᓪᓚᕆᑦᑕᕗᑦ.

ᐃᓗᓕᖏᑦ 

ᒫᑦᔨᐅᑎᓪᓗᒍ ᐱᓇᓱᐊᖃᑎᒋᑦᓱᒋᑦ ᒪᑭᕝᕕᑯᑦ, Exeko ᐊᒻᒪᓗ 
ᐊᒥᓱᑦ ᐊᔪᖀᒋᐊᓲᑦ, ᓄᓇᓕᑦᑕ ᓯᕗᓕᕐᑎᖏᑦ ᑲᑎᖃᑎᒋᓚᐅᔭᕗᑦ 
ᐅᐸᓗᙰᔭᖃᑎᒋᑦᓱᒋᑦ ᐱᔪᓐᓇᐅᑎᕗᓐᓅᓕᖓᔪᑎᒍᑦ ᐊᒻᒪᓗ ᐊᑦᔨᒌᖕᖏᑐᓂᑦ 
ᐊᓪᓚᓯᒪᔪᓂᑦ ᓄᓇᓕᕐᔪᐊᒥᐅᑦ ᐃᓕᑕᕆᔭᐅᓂᖓᑎᒍᑦ ᐱᔪᓐᓇᐅᑏᑦ 
ᓄᓇᖃᕐᖄᓯᒪᔪᓄᑦ (UNDRIP), ᒪᑐᐃᖕᖔᑎᑕᐅᑎᓪᓗᒍ ᐅᖃᓕᒪᖃᑎᒌᓐᓂᖅ 
ᑲᕙᒪᕗᑦ ᐊᑦᑕᓀᓪᓕᓂᒃᑯᑦ ᑕᑯᓐᓇᕋᓱᐊᕐᕕᒋᑦᓱᒍ ᐋᕐᕿᒋᐊᕆᐊᓖᑦ.
ᓄᓇᕕᒻᒥ, 72% ᐃᓄᐃᑦ ᐅᓄᕐᓂᖏᑦ 35 ᐊᑖᓂ ᐅᑭᐅᓖᑦ ᐊᒻᒪᓗ 36% 15-ᓗ 
34-ᓗ ᐊᑯᓐᓂᖏᓐᓂ ᐅᑭᐅᓖᑦ. ᓄᓇᕕᓕᒫᑉ ᕿᑎᕐᖃᖏᑦ. 21-ᓂᑦ ᐅᑭᐅᓖᑦ.*  
ᐃᓅᓱᑦᑐᐃᑦ, ᓄᓇᕕᒻᒥ, ᐱᑦᔪᑎᓪᓚᕆᐅᕗᑦ ᓲᖑᔪᓪᓚᕆᒻᒥ 
ᓂᕆᐅᓐᓂᖃᕐᓂᒧᑦ.
ᓇᓪᓕᐅᑎᓯᒪᓕᕐᖁᑎᑦ, ᐃᓅᓱᑦᑑᓱᑎᑦ, ᓄᐃᑦᓯᓂᕐᒧᑦ ᑭᖕᖒᒪᒋᔭᑎᓐᓂᒃ ᐊᒻᒪᓗ 
ᐊᐅᓚᑦᔭᕆᐊᕈᑎᒋᓗᒋᑦ ᓲᖑᓂᑎᑦ. ᑖᓐᓇ ᐊᑐᓕᕈᒃ ᓴᓇᕐᕈᑎᒃ ᓴᐳᒻᒥᒍᑎᒋᓗᒍ 
ᐊᒻᒪᓗ ᐃᓱᒪᒋᔭᑎᓐᓂᑦ ᓂᑦᔭᕈᑎᒋᓗᒍ. ᓇᓪᓕᑳᕐᓗᒋᑦ ᐃᒣᒻᒫᕈᑎᑎᑦ 
ᐊᒻᒪᓗ ᑐᓴᕐᑎᑎᒍᑦ ᐃᓱᒪᒋᔭᑎᓐᓂᒃ. ᐅᖃᓕᒪᒍᑎᒋᓗᒋᑦ ᐱᔪᓐᓇᐅᑎᑎᑦ, 
ᐊᐱᕐᓲᑎᑦᓴᖃᕈᕕᑦ ᐊᐱᕐᓱᑌᓕᓇᒃ ᐊᒻᒪᓗ ᑐᓴᐅᒪᖃᑎᒌᑦᓯᐊᑕ!

*ᖃᐅᔨᓴᐅᑎᕕᓃᑦ 2016-ᒥ.

ᓱᓇᐅᕙ UNDRIP?

ᓄᓇᓕᕐᔪᐊᒥ ᑲᑐᑦᔨᖃᑎᒌᑦᑐᐃᑦ 
ᓇᓗᓀᕐᓯᐅᑎ ᓄᓇᖃᕐᖄᓯᒪᔪᐃᑦ 
ᐱᒍᓐᓇᐅᑎᖃᕐᓂᖏᓐᓄᑦ (“UNDRIP”) 
ᑲᔪᓯᓕᕐᑎᑕᐅᓯᒪᔪᖅ 2007-ᖑᑎᓪᓗᒍ 
ᓄᓇᓕᕐᔪᐊᒥ ᑲᑐᑦᔨᖃᑎᒌᑦᑐᐃᑦ (UN) 
ᑲᑎᒪᓂᕐᔪᐊᖓᓂ, ᓄᓇᓕᕐᔪᐊᓕᒫᑲᓭᑦ 
ᓯᓚᕐᔪᐊᒥ ᐱᒍᑦᔭᐅᓂᖃᕐᑎᓗᒋᑦ.
UNDRIP ᓴᕐᕿᓚᕿᓯᒪᔪᖅ ᐊᕐᕌᒍᐃᑦ 
ᐊᕙᑎᓪᓗ ᖁᓕᓪᓗ ᐱᓇᓱᐊᕐᓯᒪᓂᖏᓐᓄᑦ 
ᐱᑦᔪᑕᐅᑎᓪᓗᒋᑦ ᐊᒻᒪᓗ ᐱᒍᑦᔨᕕᓕᒫᑦ 
ᓴᐳᒻᒥᔭᐅᕕᖓᑎᒍᑦ ᐱᖁᔨᕗᖔᕈᑎᒃᑯᑦ 
ᓄᓇᖃᕐᖄᓯᒪᔪᑦ ᓯᓚᕐᔪᐊᓕᒫᒥ 
ᐱᑦᔪᑎᒋᑦᓱᒋᑦ. ᐃᓄᐃᑦ ᓯᕗᓕᕐᑏᑦ 
ᐊᖏᔪᒻᒪᕆᒻᒥ ᐊᐅᓚᑦᓯᖃᑎᐅᓯᒪᓪᓚᕆᑦᑐᑦ 
UNDRIP ᓴᕐᕿᑎᑕᐅᓂᖓᓂ. 
ᑐᕌᒐᒋᑦᓱᒍ ᓄᓇᓕᕐᔪᐊᑦ 
ᓲᓱᒋᔭᖃᖁᑦᓱᒋᑦ ᓴᐳᒻᒥᓗᑎᓪᓗ 
ᐃᓄᐃᑦ ᐱᒍᓐᓇᕕᖃᕐᓂᖏᓐᓄᑦ 
ᓄᓇᖃᕐᖄᓯᒪᔪᓕᒫᓪᓗ.

UNDRIP ᓄᐃᑦᓯᓯᒪᕗᖅ 
ᐳᕐᑐᔪᐊᓘᖕᖏᑐᓂ 
ᑐᖕᖓᕕᖃᕐᓱᓂ ᐊᑐᓪᓗᑐᕐᑐᓂ 
ᐆᒪᒐᓱᐊᕐᓂᑯᑦ, ᑭᓇᐅᓂᕐᒥᓂ 
ᐊᒻᒪᓗ ᖃᓄᐃᖕᖏᓯᐊᕐᓂᖅ 
ᐱᑦᔪᑎᒋᑦᓱᒍ 
ᓄᓇᖃᕐᖄᓯᒪᔪᓕᒫᓄᑦ.

ᓄᓇᓕᕐᔪᐊᒥ ᑲᑐᑦᔨᖃᑎᒌᑦᑐᐃᑦ 
ᓇᓗᓀᕐᓯᐅᑎ ᓄᓇᖃᕐᖄᓯᒪᔪᐃᑦ 
ᐱᒍᓐᓇᐅᑎᖃᕐᓂᖏᓐᓄᑦ (“UNDRIP”) 
ᑲᔪᓯᓕᕐᑎᑕᐅᓯᒪᔪᖅ 2007-ᖑᑎᓪᓗᒍ 
ᓄᓇᓕᕐᔪᐊᒥ ᑲᑐᑦᔨᖃᑎᒌᑦᑐᐃᑦ (UN) 
ᑲᑎᒪᓂᕐᔪᐊᖓᓂ, ᓄᓇᓕᕐᔪᐊᓕᒫᑲᓭᑦ 
ᓯᓚᕐᔪᐊᒥ ᐱᒍᑦᔭᐅᓂᖃᕐᑎᓗᒋᑦ.
UNDRIP ᓴᕐᕿᓚᕿᓯᒪᔪᖅ ᐊᕐᕌᒍᐃᑦ 
ᐊᕙᑎᓪᓗ ᖁᓕᓪᓗ ᐱᓇᓱᐊᕐᓯᒪᓂᖏᓐᓄᑦ 
ᐱᑦᔪᑕᐅᑎᓪᓗᒋᑦ ᐊᒻᒪᓗ ᐱᒍᑦᔨᕕᓕᒫᑦ 
ᓴᐳᒻᒥᔭᐅᕕᖓᑎᒍᑦ ᐱᖁᔨᕗᖔᕈᑎᒃᑯᑦ 
ᓄᓇᖃᕐᖄᓯᒪᔪᑦ ᓯᓚᕐᔪᐊᓕᒫᒥ 
ᐱᑦᔪᑎᒋᑦᓱᒋᑦ. ᐃᓄᐃᑦ ᓯᕗᓕᕐᑏᑦ 
ᐊᖏᔪᒻᒪᕆᒻᒥ ᐊᐅᓚᑦᓯᖃᑎᐅᓯᒪᓪᓚᕆᑦᑐᑦ 
UNDRIP ᓴᕐᕿᑎᑕᐅᓂᖓᓂ. ᑐᕌᒐᒋᑦᓱᒍ 
ᓄᓇᓕᕐᔪᐊᑦ ᓲᓱᒋᔭᖃᖁᑦᓱᒋᑦ ᓴᐳᒻᒥᓗᑎᓪᓗ 
ᐃᓄᐃᑦ ᐱᒍᓐᓇᕕᖃᕐᓂᖏᓐᓄᑦ 
ᓄᓇᖃᕐᖄᓯᒪᔪᓕᒫᓪᓗ.

ᖃᓄᐃᖕᖏ
ᓯᐊᕐᓂᖅ

ᐃᒻᒥᓂ  
ᓲᓱᒋᔭᖃᕐᓂᖅ

UNDRIP ᑲᓇᑕᒥ

ᑲᕙᒪᒃᑯᑦ ᑲᓇᑕᒥ 
ᓴᐳᒻᒥᓯᒪᖕᖏᑲᓗᐊᕐᑎᓗᒋᑦ ᓴᕐᕿᑕᐅᓂᖓ 
UNDRIP
ᐊᒻᒪᓗ ᓂᕈᐊᕈᑎᒋᓯᒪᖕᖏᑕᖓᑦ UN 
2007-ᖑᑎᓪᓗᒍ, ᐃᓱᒪᕈᓯᒋᓯᒪᔭᒥᓂᑦ 
ᐊᓯᑦᔩᓯᒪᓕᕐᑐᑦ 2016-ᒥ. ᒫᓐᓇᖃᒻᒥᒃ, 
ᐊᓪᓗᒋᐊᕈᑎᒋᓯᒪᓕᕐᑕᖓ ᑲᓇᑕᒧᑦ 
ᐃᓕᖓᖃᑕᐅᒋᐊᖓ.ᐱᒻᒪᕆᐅᕗᖅ 
ᐱᑦᔪᑎᒋᑦᓱᒍ UNDRIP ᓇᓗᓀᕐᓯᓂᐅᒻᒪᑦ 
ᓇᓗᓀᒃᑯᑕᐅᖕᖏᑲᓗᐊᕐᓱᓂ 
ᓯᓚᕐᔪᐊᒥᐅᓕᒫᓄᑦ ᒪᓕᒐᓐᓄᑦ ᐃᓘᓐᓀᓄᑦ 
ᑲᔪᓯᒍᑕᐅᒍᓐᓇᖏᑦᑑᒐᓗᐊᖅ 
ᐊᑐᓂᐅᓈᕐᑎᑐᑦ ᓄᓇᕐᔪᐊᒥᐅᑦ ᐃᓚᖏᑦ 
ᓇᓗᓀᕐᓯᒪᓪᓚᕆᑦᑐᑦ ᐱᔪᓐᓇᐅᑏᑦ UNDRIP 
ᐊᖏᕐᑕᐅᒪᔪᑦ ᐱᐅᓯᕐᓲᑏᑦ ᓄᓇᓕᕐᔪᐊᒥᐅᑦ 
ᒪᓕᒐᖏᑦ ᐊᒻᒪᓗ ᑌᒣᒻᒪᑦ ᐱᖁᔭᑎᒍᑦ 
ᓱᓕᔫᕗᑦ, ᑲᕙᒪᒃᑯᑦ ᑲᓇᑕᒥ ᐊᖏᕈᑎᒥᓂᑦ 
ᓴᕐᖀᒋᐊᖃᓚᕿᓯᒪᔪᑦ ᐃᓘᓐᓈᒍᑦ UNDRIP 
ᓱᕐᕃᒍᓐᓇᓂᖓᓂᑦ ᒪᓕᒐᑎᒍᑦ ᑲᓇᑕᒥ.

ᐊᓐᓇᐅᒪᓂᖅ

ᑲᔪᓯᒍᓐᓇᖁᓪᓗᒍ, 2021-ᒥ, ᑲᓇᑕᐅᑉ 
ᑲᕙᒪᖓᑦ ᑲᔪᓯᓕᕐᑎᓯᓯᒪᔪᑦ ᓄᓇᓕᕐᔪᐊᒥ 
ᑲᑐᑦᔨᖃᑎᒌᑦᑐᐃᑦ ᐃᓕᑕᕐᓯᓂᕐᒧᑦ 
ᐱᒍᓐᓇᐅᑎᖃᕐᓂᖏᓐᓄᑦ ᓄᓇᖃᕐᖄᓯᒪᔪᐃᑦ 
ᐱᖁᔭᖓᑦ (UNDA).
 

UNDA ᑲᕙᒪᑎᒍᑦ ᐱᖁᔭᐅᕗᑦ 
ᓇᓗᓀᕐᓯᓚᕆᑦᓱᓂ UNDRIP-ᒥᒃ 
ᐃᓘᓐᓈᒍᑦ ᐃᓅᑉ ᐱᔪᓐᓇᐅᑎᖓᑕ 
ᓴᓇᕐᕈᑎᖓ ᑲᓇᑕᒥ ᐊᑐᕐᑕᐅᒍᓐᓇᓱᓂ 
ᐱᖁᔭᑎᒍᑦ ᐊᒻᒪᓗ ᑲᓇᑕᒃᑯᑦ 
ᐱᕙᓪᓕᐊᑎᑦᓯᒐᓱᐊᖁᓪᓗᒋᑦ 
ᑲᕙᒪᒃᑯᑦ ᐱᖁᔭᖏᑦ 
ᐊᑐᕐᑕᐅᓯᐊᒐᓗᐊᕐᒪᖔᑕ 
ᓄᓇᖃᕐᖄᓯᒪᔪᐃᑦ ᐃᓄᐃᑦ 
ᐱᔪᓐᓇᐅᑎᒋᔭᖏᑎᒍᑦ.

ᐱᔪᓐᓇᐅᑎᖃᕐᓂᖅ ᐃᒻᒥᓂᒃ ᐊᔪᐃᓐᓇᕈᓐᓇᓂᕐᒥᒃ, 
ᐃᒻᒥᓂᒃ ᒪᑭᑕᒍᓐᓇᓂᕐᒥᒃ, ᐊᒻᒪᓗ 
ᐃᓕᑕᕐᓯᒍᓐᓇᓂᕐᒥᒃ ᐊᖏᖃᑎᒌᒍᑎᓂᑦ.

ᐱᔪᓐᓇᐅᑎᖃᕐᓂᖅ ᓇᒻᒥᓂᖃᕐᓂᒧᑦ 
ᓄᓇᑐᐃᓐᓇᕗᓐᓂ, ᓴᐳᒻᒥᒐᓱᐊᕐᓂᑯᑦ 
ᓅᑦᑎᑕᐅᒻᒪᕆᑦᑌᓕᓂᒃᑯᑦ ᓄᓇᒧᑦ ᐊᓯᐊᓄᑦ, ᐊᒻᒪᓗ 
ᓴᒃᑯᑕᐅᑎᓗᒋᑦ ᑌᑦᓱᒪᓂ ᐊᖏᕈᑎᐅᓯᒪᔪᓂᒃ 
ᐊᒻᒪᓗ ᑐᓴᐅᒪᔭᐅᑎᑕᐅᔪᓂᒃ ᐊᖏᕈᑎᕕᓂᕐᓂᒃ 
ᓄᓇᖃᕐᖄᓯᒪᔪᓄᑦ ᐊᓯᖏᓐᓄᑦ ᓄᓀᑦ 
ᐊᑐᕐᑕᐅᓚᐅᕐᑎᓇᒋᑦ.

ᐱᔪᓐᓇᐅᑎᖃᕐᓂᖅ ᓄᓇᒥ ᓴᐳᒻᒥᒐᓱᐊᕐᓂᑯᑦ ᓄᓇᓂ 
ᐊᕙᑎᓕᒫᖏᓐᓂᓗ ᓄᓇᖃᕐᖄᓯᒪᔪᐃᑦ ᓄᓇᖏᓐᓂ.

ᒪᑭᑕᒐᓱᐊᕐᓂᖅ ᐊᒻᒪᓗ ᐃᓄᐃᑦ ᐱᔪᓐᓇᐅᑎᖏᑦ, 
ᐆᑦᑑᑎᒋᓗᒍ ᐱᔪᓐᓇᓂᖅ ᒪᑭᑕᒐᓱᐊᕐᓂᑯᑦ 
ᐊᒻᒪᓗ ᓄᓇᒥ ᐱᕙᓪᓕᐊᑎᑦᓯᓂᒃᑯᑦ, ᐊᒻᒪᓗ 
ᐱᔪᓐᓇᕕᖃᕐᓂᑯᑦ ᐃᓗᓯᓕᕆᓂᒃᑯᑦ ᐊᒻᒪᓗ 
ᐋᓐᓂᐊᓯᐅᕆᒍᓯᑐᖃᕐᓂᒃ ᐊᑐᕐᓂᑯᑦ.

ᐱᔪᓐᓇᐅᑎᖃᕐᓂᖅ ᐃᓗᕐᕈᓯᒥᒃ, ᐱᐅᓯᐅᓯᒪᔪᓂᒃ, 
ᐅᖃᐅᓯᕐᒥᒃ, ᑕᕐᓂᑯᑦ ᐱᕐᖁᓯᐅᓯᒪᔪᓂᒃ ᐊᒻᒪᓗ 
ᐱᑐᑦᓯᒪᓂᒃᑯᑦ ᓄᓇᒧᑦ.

ᐱᔪᓐᓇᐅᑎᖃᕐᓂᖅ ᐃᓕᓐᓂᐊᓂᓕᕆᕕᒃᑯᓂ 
ᐊᐅᓚᑦᓯᖁᓪᓗᑕ, ᐃᓕᓐᓂᐊᓂᕐᒥᒃ, ᐊᒻᒪᓗ 
ᐃᓗᕐᕈᓯᕐᒥᒃ ᐃᓕᓐᓂᐊᑕᐅᕋᑦᓴᓂᒃ; ᐊᓯᖏᓐᓂᓗ.

ᐅᑯᐊ ᐃᓓᓐᓇᖏᑦ ᐆᑦᑑᑏᑦ ᓄᓇᖃᕐᖄᓯᒪᔪᐃᑦ 
ᐱᔪᓐᓇᐅᑎᖏᑦ UNDRIP ᐊᑖᒍᑦ:

ᖃᓄᖅ ᐅᕙᓐᓂᒃ ᓴᐳᒻᒥᒍᓐᓇᖃ  
ᐅᕕᒃᑲᐅᓱᖓ ᓄᓇᕕᒻᒥ?

UNDA ᐊᑖᒍᑦ, ᑲᓇᑕᐅᑉ ᑲᕙᒪᖓᑦ 
ᐸᕐᓀᓯᒪᒍᑎᒥᑦ ᓄᐃᑦᓯᒋᐊᓖᑦ 
ᓇᓗᓀᔭᕐᓯᒪᑎᓪᓗᒋᑦ ᖃᓄᖅ ᑲᕙᒪᑐᖃᒃᑯᑦ 
ᐊᑐᓕᕐᑎᓯᓚᖓᕙᑦ
UNDRIP ᑐᖕᖓᕕᓪᓚᕆᐅᓂᐊᕐᑐᒥᑦ 
ᑲᓇᑕᒥ. ᐸᕐᓀᓂᖅ ᐱᓇᓱᐊᓐᓂᒧᑦ 
ᑭᓇᓕᒫᒃᑯᓄᑦ ᑕᑯᑦᓴᐅᒍᓐᓇᓯᓚᐅᔪᖅ 
ᔫᓂ 2023-ᒥ. ᒪᑭᕝᕕᒃ, ᐃᓄᐃᑦ 
ᑕᐱᕇᑦ ᑲᓇᑕᒥ, ᐊᒻᒪᓗ ᐃᓄᐃᑦ 
ᑲᓇᑕᓕᒫᒥ ᐃᓚᐅᑎᓪᓗᒋᑦ ᐸᕐᓀᓂᒃᑯᑦ 
ᐱᓇᓱᐊᕐᓂᒧᑦ ᐊᒻᒪᓗ ᐆᑦᑐᕋᕐᓱᑎᑦ ᖃᓄᖅ 
ᓱᕐᕃᓂᖃᓚᖓᒻᒪᖔᑕ ᐱᔪᓐᓇᕕᓕᒫᖓᒍᑦ 
ᖃᓄᖅ ᑲᓇᑕᒥ ᓇᓗᓀᕐᓯᒍᑎᐅᓗᓂ 
ᐊᑐᒐᑦᓴᐅᖃᑦᑕᓂᐊᕐᑎᓗᒍ.

ᖃᕐᔪᐃᑦ ᐃᓅᓱᑦᑐᐃᑦ 
ᑲᑎᖕᖓᔨᖏᑦ ᐃᓚᐅᓚᐅᔪᑦ 
UNDA ᐸᕐᓀᓂᕐᒧᑦ 
ᐱᓇᓱᐊᕐᑕᐅᓂᖓᓄᑦ 
ᓂᐱᖃᕐᕕᒋᑦᓱᒍ ᓱᓀᑦ 
ᓯᕗᓪᓕᐅᑎᒐᑦᓴᐅᒪᖔᑕ ᐃᓅᓱᑦᑐᓄᑦ 
ᓄᓇᕕᒻᒥ ᑲᑎᒪᓂᐊᕈᓯᖃᕐᑎᓗᒍ 
ᒫᑦᔨᒥ ᐊᒻᒪᓗ ᐅᖃᓕᒪᖃᑎᖃᕐᓂᑯᑦ 
ᐃᓄᐃᑦ ᓯᕗᓕᕐᑎᖏᓪᓗ ᐊᒻᒪᓗ 
ᑲᕙᒪᒃᑯᑦ ᒥᓂᔅᑕᖏᓪᓗ.

ᐸᕐᓀᓂᖅ ᐱᓇᓱᐊᕐᓂᒧᑦ ᐃᓚᐅᑎᑦᓯᕗᖅ 
ᐃᑉᐱᒋᔭᐅᒋᐊᖃᕆᐊᖏᑦ ᐃᓄᐃᑦ 
ᐃᓅᓱᑦᑐᖏᑦ ᐱᕈᕐᓴᑕᐅᒋᐊᖃᕐᓂᖏᑎᒍᑦ 
ᐱᒻᒪᕆᐅᕆᐊᖏᑦᒪ ᐃᓚᐅᑎᓪᓗᒋᑦ 
ᐃᓕᓐᓂᐊᓂᓕᕆᓂᖅ, ᐃᓪᓗᓕᕆᓂᖅ ᐊᒻᒪᓗ 
ᐃᓗᕐᕈᓯᖅ. ᐃᓄᑐᐃᓐᓇᓄᐊᖓᓪᓚᕆᑦᑐᒥ 
ᐊᓪᓚᓯᒪᔪᕐᑕᖃᕐᒥᔪᖅ ᐊᒻᒪᓗ ᐃᓘᓐᓈᒍᑦ 
ᐸᕐᓀᓂᖅ ᐱᓇᓱᐊᕐᓂᒧᑦ ᐱᓇᓱᐊᕐᓃᑦ 
ᑐᕌᕐᓂᖃᕐᓱᑎᑦ ᐱᔭᕇᒐᓱᐊᕐᓂᒧᑦ 
ᑐᕌᒐᐅᒐᓱᐊᕐᑐᓄᑦ UNDRIP ᐊᑖᒍᑦ 
ᐃᓄᐃᑦ ᐱᑦᔪᑎᒋᑦᓱᒋᑦ.

ᓇᓗᓀᕐᓯᒪᓪᓚᕆᓪᓗᒍ UNDA 
ᑲᕙᒪᑎᒍᑦ ᐱᖁᔭᐅᒻᒪᑦ ᐊᒻᒪᓗ ᑌᒣᒻᒪᑦ 
ᐊᑐᓕᕐᑎᓯᕗᖅ UNDRIP ᐊᒻᒪᓗ 
UNDA ᐸᕐᓀᓂᖅ ᐱᓇᓱᐊᕐᓂᒧᑦ. 
ᑲᕙᒪᑎᒍᑦ ᑲᓇᑕᒥ. ᒫᓐᓇᐅᓕᕐᑐᖅ, 
ᑌᒣᒐᓗᐊᕐᑎᓗᒍ ᑯᐯᒃᑯᑦ ᓯᓚᕐᔪᐊᒥᐅᑦ 
ᑲᑎᒪᓂᒻᒪᕆᖓᓂ ᓂᓪᓕᓯᒪᖕᖏᑐᑦ 
ᐊᐅᓚᑦᔭᑕᐅᓂᖓᓂ UNDRIP, ᑯᐯᒃᑯᑦ 
ᑲᕙᒪᖓᑦ ᐊᐅᓚᑦᔭᕆᐊᕈᑎᖃᕐᓯᒪᖕᖏᑐᖅ 
ᐊᑐᓕᕐᑎᑕᐅᒍᑎᑦᓴᖓᓄᑦ ᑯᐯᒃᒥ.

ᐱᕕᑦᓴᐅᑐᐃᓐᓇᖃᔭᖕᖏᑲᓗᐊᕐᑎᓗᒍ, 
UNDRIP ᐊᑐᕋᑦᓴᓯᐊᕌᓗᒃ ᐱᓂᐊᕐᓂᑎᒍᑦ 
ᐊᒻᒪᓗ ᐊᑐᕐᑕᐅᕈᓐᓇᓯᐊᕐᓱᓂᓪᓗ 
ᓴᐳᒻᒥᓂᒃᑯᑦ ᓄᓇᖃᕐᖄᓯᒪᔪᐃᑦ 
ᐱᔪᓐᓇᓂᖏᑎᒍᑦ ᐊᒻᒪᓗ ᑲᕙᒪᒃᑯᓂᒃ 
ᐊᔪᐃᓐᓇᕈᑎᖃᕐᓂᑯᑦ ᐃᓕᑕᕐᓯᒪᔭᐅᖁᓪᓗᒋᑦ 
ᑕᒪᒃᑯᐊ ᐳᒃᑭᑐᒥᒃ ᐱᔪᓐᓇᐅᑎᐅᒋᐊᓖᑦ 
ᓄᓇᖃᕐᖄᓯᒪᔪᑎᒍᑦ ᐊᒻᒪᓗ 
ᐃᓕᑕᕆᔭᐅᒪᓂᕐᒧᑦ ᐃᓚᐅᑎᑕᐅᑦᓱᑎᒃ.

UNDRIP ᐊᑐᕋᑦᓴᓯᐊᕌᓗᒃ 
ᐱᓂᐊᕐᓂᑎᒍᑦ ᐊᒻᒪᓗ 
ᐊᑐᕐᑕᐅᕈᓐᓇᓯᐊᕐᓱᓂᓗ 
ᓴᐳᒻᒥᓂᒃᑯᑦ ᓄᓇᖃᕐᖄᓯᒪᔪᐃᑦ 
ᐱᔪᓐᓇᓂᖏᑎᒍᑦ.

ᖃᓄᖅ UNDRIP-ᒥᒃ ᐊᑐᕈᓐᓇᖁᖓ  
ᓯᕗᓂᕐᒥ?

ᑖᓐᓇ ᕿᒥᕐᕈᐊᕌᐱᒃ ᓀᓪᓕᑎᕐᓯᒪᔪᖅ 
ᐅᖄᕈᑎᕆᓯᒪᔭᑦᑎᓂ UNDRIP 
ᒥᑦᓵᓄᑦ ᐊᒻᒪᓗ QYC ᓯᕗᓕᕐᑎᖏᓪᓗ. 
ᐊᓪᓚᖑᐊᕐᓯᒪᔭᖏᑦ ᐅᖃᐅᓯᑦᓴᖏᓪᓗ 
ᐃᓕᓐᓂᒃ ᑫᓪᓗᑐᐃᒍᑎᑦᓴᐅᖁᓪᓗᒋᑦ 
ᕿᒥᕐᕈᒐᓱᐊᕐᓂᑯᑦ ᑕᒪᑦᓱᒪᓅᓕᖓᔪᓂᒃ, 
ᐊᐱᕐᓱᖃᑦᑕᓂᒃᑯᑦ

ᖃᓄᖅ ᕿᒥᕐᕈᐊᕌᐱᒻᒥ ᐊᑐᕈᓐᓇᖁᖓ? 

ᐊᑐᓂ ᐱᔪᓐᓇᐅᑎᑉᐱᑦ ᒥᑦᓵᓄᑦ. 
ᐃᓗᓕᕐᑕᖃᖕᖏᑐᑦ ᐊᑐᕐᓗᒋᑦ 
ᐊᓪᓚᖑᐊᖁᓪᓗᑎᑦ ᑐᑭᓯᒪᔭᑉᐱᑦ ᒥᑦᓵᓄᑦ 
ᓱᓀᑦ ᑲᔪᓯᓕᕐᑎᑕᐅᒍᓐᓇᒪᖔᑕ ᐊᒻᒪᓗ 
ᓱᒋᐊᕈᑎᑦᓴᐅᒐᔭᕐᑐᓂᒃ ᐱᔪᓐᓇᐅᑎᑎᑦ 
ᓴᐳᒻᒥᔭᐅᖁᓪᓗᒋᑦ.

ᐅᓐᓂᑑᑏᑦ ᐊᓪᓚᑕᐅᒪᔪᑦ ᑦᔮᓇᔅ ᐸᐅᓴᓐᒧᑦ

ᐁ, 
ᖃᕐᔪᐃᑦ ᐃᓅᓱᑦᑐᐃᑦ ᑲᑎᒪᔨᖏᑦ (QYC) 
ᐃᓗᕐᕈᓯᑎᒎᓕᖓᔪᖅ, ᑎᒥᐅᔫᑦᓱᓂ 
ᖄᖏᕐᓂᑯᓕᐅᕐᑎᐅᖏᑦᑐᖅ ᐱᒍᑦᔨᓱᓂ 
ᐃᓄᑐᐃᓐᓇᓂᒃ ᐃᓅᓱᑦᑐᓂᒃ ᓄᓇᕕᒻᒥᐅᓂᑦ 
ᐊᒻᒪᓗ ᓯᓵᓯᐱᒻᒥᐅᓂᒃ, ᐅᑭᐅᓕᓐᓂᒃ 
15-ᒥ 35-ᒧᑦ. QYC ᐱᕕᑦᓴᖃᕐᑎᓯᕗᖅ 
ᐃᓅᓱᑦᑐᓂ ᐱᕕᑦᓴᓯᐊᕌᓗᓐᓂ ᐊᒻᒪᓗ 
ᖃᐅᔨᒪᒋᐊᓕᖏᓐᓂᒃ ᐱᕕᑦᓴᖃᕐᑎᓯᑦᓱᓂ 
ᐱᐅᓯᐅᒥᒋᐊᖁᓪᓗᒋᑦ ᐃᓅᓂᕆᔭᖏᑦ 
ᐊᒻᒪᓗ ᐱᔪᓐᓇᓯᖁᓪᓗᒋᑦ ᐃᒻᒥᓂᕿᓂᒃᑯᑦ.
ᐊᕐᕌᒎᓚᐅᔪᓂ, ᖃᕐᔪᐃᑦ ᐃᓅᓱᑦᑐᐃᑦ 
ᑲᑎᖕᖓᔨᖏᑦ ᐊᒻᒪᓗ ᐱᓇᓱᑦᑎᖁᑎᕗᑦ 
ᐱᓇᓱᐊᕐᓯᒪᔪᑦ ᐊᔪᐃᓐᓇᕈᑎᖃᕐᓱᑎᒃ 
ᑎᒥᐅᔪᖅ ᓲᖑᔪᒥᒃ ᑐᖕᖓᕕᖃᖁᓪᓗᒍ. 
ᒫᑦᔨᐅᓚᐅᔪᒥ, ᐱᓇᓱᐊᖃᑎᒋᑦᓱᒋᑦ 
ᒪᑭᕝᕕᑯᑦ, Exeko-ᒃᑯᑦ ᐊᒻᒪᓗ 
ᐊᒥᓱᐃᑦ ᐊᔪᖀᒋᐊᕐᑎᒪᕇᑦ, ᓄᓇᓕᒻᒥ 
ᐊᐅᓚᑦᓯᔨᓂᒃ ᑲᑎᖃᑎᒌᑦᑎᓯᓚᐅᔪᒍᑦ 
ᐱᑦᔪᑎᒋᑦᓱᒋᑦ ᑕᑯᒋᐊᕐᓂᖃᖁᓪᓗᒋᑦ 
ᐱᔪᓐᓇᐅᑎᒋᔭᖏᓐᓂᒃ ᐊᒻᒪᓗ 
ᐊᓪᓚᑕᐅᒪᔪᑦ ᓄᓇᓕᕐᔪᐊᑦ 
ᑲᑐᑦᔨᖃᑎᒌᓐᓃᑦ ᐃᓕᑕᕐᓯᒪᓂᕐᒧᑦ 
ᐱᔪᓐᓇᐅᑎᖃᕐᑎᓯᓂᒃᑯᑦ ᓄᓇᖃᕐᖄᓯᒪᔪᐃᑦ 
ᐱᔪᓐᓇᐅᑎᒋᒋᐊᓕᖏᓐᓂᑦ (UNDRIP) 
ᐊᑖᒍᑦ, ᐅᒃᑯᐃᓯᓂᖃᕐᑎᓯᑦᓱᑕ 
ᐅᖄᒍᑎᖃᕐᓂᑯᑦ ᑲᕙᒪᖁᑎᕗᑦ 
ᖃᖓ ᐊᑐᓕᕐᑎᓯᓛᕋᓗᐊᕐᒪᖔᑕ 
ᐱᐅᓯᐅᒥᒋᐊᕐᑎᓯᒍᑎᑦᓴᓂᒃ.
ᑖᓐᓇ ᐊᓪᓚᓯᒪᔪᖅ ᑐᑦᓯᕋᐅᑎᐅᕗᖅ 
ᐱᕕᑦᓴᖃᖁᓪᓗᒋᑦ ᐱᒻᒪᕆᐅᔪᖁᑎᒥᓂᒃ 
ᑐᓴᐅᒪᔭᐅᑎᑦᓯᓂᒃᑯᑦ ᐊᒻᒪᓗ 
ᐅᖃᐅᓯᑦᓴᒥᓂᒃ ᓄᐃᑦᓯᖁᓪᓗᒋᑦ. 
ᐊᔪᐃᓐᓇᕈᑎᖃᓲᑦ ᓯᑕᒪᓂᒃ 
ᑐᖕᖓᕕᓪᓚᕆᓐᓂᒃ ᓄᓇᒨᓂᖓᔪᓂᒃ, 
ᐃᓕᓐᓂᐊᓂᕐᒨᓕᖓᔪᓂᒃ, ᐃᓄᐃᑦ 
ᐃᓗᕐᕈᓯᖓᓂᒃ ᐊᒻᒪᓗ ᐃᓗᓯᓕᕆᓂᕐᒥᒃ. 
ᐊᕙᑎᓕᕆᓂᐅᑉ ᐊᑖᒍᑦ, ᐃᓅᓱᑦᑐᐃᑦ 
ᑕᑯᓐᓈᓂᖃᕐᖁᑦ ᐱᓗᐊᕐᑐᒥ 
ᐊᓪᓚᑕᐅᒪᔪᓂ 9, 30, 31 ᐊᒻᒪᓗ 

32, ᐊᒻᒪᓗ ᓂᕆᐅᓐᓂᖃᕐᓂᒥᒃ 
ᐃᓄᐃᑦ ᐊᐅᓚᑦᓯᒍᓐᓇᓂᕐᒥᓂᒃ 
ᓄᓇᒥᓐᓂ ᐅᑎᕐᑎᓰᖁᓪᓗᒋᑦ ᐃᒻᒥᓂᒃ 
ᐊᔪᐃᓐᓇᕈᓐᓇᓯᕙᓪᓕᐊᓂᒃᑯᑦ.
ᐃᓕᓐᓂᐊᓂᓕᕆᓂᒃᑯᑦ ᐱᔪᓐᓇᓂᖃᕐᓂᒧᑦ 
ᐊᒻᒪᓗ ᐊᓪᓚᑕᐅᒪᔪᓂ 13 ᐊᒻᒪᓗ 14, 
ᐃᓅᓱᑦᑐᐃᑦ ᑐᑦᓯᕋᐅᑎᓖᑦ ᐊᑦᔨᒌᑦᓯᐊᑐᒥᒃ 
ᐱᔪᓐᓇᕕᖃᕐᑎᑕᐅᖁᓪᓗᒋᑦ ᐃᓕᓐᓂᐊᓂᕐᒥᒃ 
ᑲᓇᑕᓕᒫᒥ ᐊᑐᕐᑕᐅᓲᓂ ᑭᓯᐊᓂᓗ 
ᐃᓚᖃᕐᑎᓗᒍ ᐃᓄᓐᓂᒃ ᐱᔪᓐᓇᓯᑎᑦᓯᓂᑯᑦ 
ᐃᓕᓐᓂᐊᕋᑦᓴᓂᒃ ᐃᓗᕐᕈᓯᑎᒎᕐᑐᓂᒃ 
ᐃᓕᓐᓂᐊᕈᑎᑦᓴᓕᐅᕈᓐᓇᓂᒃᑯᑦ, 
ᐃᓕᑕᕐᓯᒪᓂᒃᑯᓗ ᐃᓗᕐᕈᓯᒥᓂᒃ 
ᐅᖃᐅᓯᒥᓂᓪᓗ. ᐃᓄᐃᑦ ᐃᓅᓱᑦᑐᐃᑦ 
ᓯᕗᓕᕐᑏᑦ ᑐᑦᓯᕋᐅᑎᖃᕐᖁᑦ 
ᑮᓇᐅᔭᖃᕐᑎᓯᒍᑎᑦᓴᓂᒃ, 
ᓄᓇᓕᓕᒫᓅᓕᖓᔪᓂ 
ᐃᓕᓐᓂᐊᕆᐊᓪᓛᕕᑦᓴᓂᒃ, ᐳᕐᑐᓂᕐᓴᒥ 
ᐃᓕᓐᓂᐊᕆᐊᓪᓛᕕᓐᓄᑦ ᐊᒻᒪᓗ ᓄᓇᒥ 
ᐊᓐᓇᐅᒪᒐᓱᐊᕐᓂᒧᑦ ᐃᓕᓐᓂᐊᕋᑦᓴᓂᑦ 
ᓄᓇᕕᒻᒥ. ᓄᓇᕕᒻᒥ ᓯᕗᓂᑦᓴᕘᒻᒥ 
(NS) ᐃᓕᓐᓂᐊᑎᑦᓯᒍᑎᓯᐅᓲᑦ 
ᐃᓕᓐᓂᐊᑎᑦᓯᒍᑎᐅᕆᐊᖃᕆᕗᑦ 
ᓄᓇᓕᓕᒫᓂ ᐳᕐᑐᓂᕐᓴᒥ ᐃᓕᓐᓂᐊᕕᓐᓂ, 
ᐊᒻᒪᓗ ᐱᓪᓗᑯᑦᑐᓅᓕᖓᔪᓂᒃ 
ᑭᖕᖒᒪᒋᔭᐅᔪᓂᒃ ᐃᓕᓐᓂᐊᕋᑦᓴᓂᒃ 
ᐳᕐᑐᓂᓕᓕᒫᓄᑦ ᐊᑐᐃᓐᓇᐅᑎᑕᐅᖁᓪᓗᒋᓪᓗ 
ᐃᓕᓐᓂᐊᑎᑦᓯᔨᓄᑦ. ᐃᓕᓐᓂᐊᓂᓕᕆᓂᕐᓂᒃ 
ᐱᔪᓐᓇᐅᑎᖃᕐᓃᑦ ᑭᖑᓂᐊᒍᑦ, 
ᐃᓄᐃᑦ ᐃᓅᓱᑦᑐᐃᑦ ᓴᐳᒻᒥᓂᖃᕋᔭᕐᑐᑦ 
ᓇᒻᒥᓂᒃ ᐱᔪᓐᓇᐅᑎᒥᓂᒃ ᐊᑐᕐᓗᑎᒃ 
ᐃᓗᕐᕈᓯᒥᓂᒃ ᐊᑐᕈᓐᓇᓯᑎᑦᓯᓂᒃᑯᑦ. 
ᐃᓄᐃᑦ ᐃᓗᕐᕈᓯᖏᓐᓅᓕᐊᔪᓂᒃ 
ᐱᔪᓐᓇᕕᖃᕐᑎᑕᐅᓂᖅ 
ᐊᑐᓕᕐᑎᑕᐅᒋᐊᖃᕋᔭᕐᑐᖅ 
ᐃᓕᓐᓂᐊᕖᑦ ᐃᓕᓐᓂᐊᑎᑦᓯᒍᑎᖏᓐᓂ 
(ᐆᑦᑑᑎᒋᓗᒍ ᐱᔪᓐᓇᓂᖃᕐᓂᖅ ᓄᓇᒥ 
ᐊᓐᓇᐅᒪᒐᓱᐊᕐᓂᒥᒃ, ᖃᔭᓕᐅᕈᓐᓇᓂᕐᒥᒃ 
ᕿᔭᐅᑦᔭᐅᑎᒥᓪᓗ, ᑲᑕᑦᔭᓂᕐᒥᒃ, 
ᐅᓂᒃᑳᕈᓐᓇᓂᕐᒥᒃ, ᑐᓐᓂᓕᐅᕐᓂᒥᒃ, 
ᐊᓯᖏᓐᓂᓗ).

ᑭᖑᓪᓕᐹᒥ, ᐱᕙᓪᓕᐅᑎᑕᐅᖁᓪᓗᒋᑦ 
ᐊᓪᓚᓯᒪᔪᑦ 21, 23 ᐊᒻᒪᓗ 24 UNDRIP 
ᐊᑖᒍᑦ, ᐱᔪᓐᓇᕕᖃᕐᑎᑕᐅᓂᖅ 
ᒥᑭᓪᓕᑎᕐᑕᐅᖏᓐᓂᑯᑦ ᐊᒻᒪᓗ 
ᐱᕕᑦᓴᖃᕐᑎᑕᐅᓂᒃᑯᑦ ᐳᕐᑐᔪᒥ ᐱᐅᔪᒥᒃ
ᐃᓗᓯᓕᕆᓂᒃᑯᑦ ᐱᒍᑦᔭᐅᕕᓐᓂ 
ᐱᒻᒪᕆᐅᔪᖁᑎᒋᔭᐅᕗᖅ QYC-ᒥ 
ᓯᕗᓕᕐᑎᖁᑎᑦᑎᓄᑦ. ᐊᑐᓕᕐᑎᓯᓃᑦ 
ᐃᓗᕐᕈᓯᒋᔭᑦᑎᓂ ᐃᓕᑕᕐᓯᒪᒋᐅᕐᓴᐅᑎᓂᒃ 
ᐱᒋᐅᕐᓴᑎᑦᓯᓂᒃᑯᑦ ᐃᓗᓯᓕᕆᕕᒃᑯᓂ, 
ᐊᑦᑕᓇᕐᑐᒦᑦᑌᓕᒪᓂᒃᑯᑦ, ᐊᒻᒪᓗ 
ᐱᔪᓐᓇᐅᑎᖃᕐᓂᑯᑦ ᐱᓇᓱᕝᕕᓕᓐᓂ 
ᐊᑑᑎᔭᐅᓪᓚᕆᒋᐊᖃᕐᖁᑦ ᖃᓪᓗᓈᓕᒫᓄᑦ 
ᑕᒪᓐᓇ ᓴᐳᒻᒥᔭᐅᑦᓯᐊᖁᓪᓗᒍ ᐊᒻᒪᓗ 
ᒥᑭᓪᓕᑎᕐᑕᐅᓂᐅᓲᑦ ᐊᑑᑎᖁᓇᒋᑦ 
ᐊᒻᒪᓗ ᓈᒻᒪᓈᖕᖏᔪᑏᑦ. ᐃᓗᓯᓕᕆᕕᒻᒥ 
ᑲᒪᕆᔭᐅᓂᕆᒋᐊᓕᕗᑦ ᐅᖃᐅᓯᕐᑎᒍᑦ 
ᐃᓱᐊᕆᔭᑦᑎᓄᑦ ᐱᕕᑦᓴᓚᕆᐅᒋᐊᖃᕐᖁᖅ 
ᐊᔪᐃᓐᓇᕈᑎᐅᒋᐊᖃᕐᓱᓂᓪᓗ 
ᑐᓵᔨᖃᕐᑎᓯᓪᓚᕆᒋᐊᖃᕐᓂᑯᑦ ᐊᒻᒪᓗ 
ᐊᓂᕐᕋᒦᑦᓱᒥᑦ ᐋᓐᓂᐊᓯᐅᕐᑕᐅᓂᒃᑯᑦ 
ᐱᕕᖃᕐᑎᑕᐅᒋᐊᖃᕐᓂᖅ. 
ᐋᓐᓂᐊᓯᐅᕆᒍᓯᑐᙯᑦ 
ᐊᑐᕐᑕᐅᕆᐊᖃᕐᓂᖏᑦ ᐊᒻᒪᓗ ᐱᐅᔪᒥᒃ 
ᐃᓕᕐᓯᓯᒪᒋᐊᖃᕐᓂᖅ ᐃᓕᑕᕆᔭᐅᓯᒐᔭᕐᑐᖅ 
ᐋᓐᓂᐊᓯᐅᕐᑕᐅᔪᐃᑦ ᐋᓐᓂᐊᓯᐅᕐᑕᐅᒍᓯᕐᓂᒃ 
ᓂᕈᐊᕈᓐᓇᕕᖃᕆᐊᖃᕐᓂᖏᑦ 
ᐊᑑᑎᔭᐅᖁᔭᒥᓂᒃ, ᐱᔪᓐᓇᓯᑎᓪᓗᒋᑦ 
ᐃᓄᓐᓅᓕᖓᔪᓂᒃ - ᐃᓗᓯᓕᕆᓂᒃᑯᑦ. 
ᑲᕙᒪᒃᑯᕗᑦ ᑲᔪᓯᑦᓯᐊᑐᒥ ᑌᒪ 
ᐱᕕᖃᕐᑎᓯᒍᓐᓇᓯᒐᔭᕐᑐᖅ ᓄᓇᓕᓕᒫᓂ 
ᐱᑐᑦᓯᒪᖃᖃᑎᒌᓐᓂᑯᑦ ᖃᐅᔨᒪᔪᓂᒃ ᐊᒻᒪᓗ 
ᓄᓇᒥ ᐱᓯᒪᔪᓂᒃ ᐋᓐᓂᐊᓯᐅᕆᒍᓯᕐᓂᒃ 
ᐃᓕᑕᕆᔭᐅᒍᑎᖃᕐᓗᓂ ᓴᐳᒻᒥᓂᒃᑯᑦ ᐊᒻᒪᓗ 
ᐃᓕᑕᕐᓯᒪᓂᒃᑯᑦ ᐃᓗᕐᕈᓯᒥᓂᒃ ᓄᓇᓕᓕᒫᓂ 
15-ᓂ ᑐᕌᒐᓱᐊᕐᑕᕗᑦ ᐱᒍᑦᔨᒐᓱᑦᑕᑎᓐᓄᑦ.

ᐃᓅᓱᑦᑐᖁᑎᕗᑦ ᐊᒥᓱᑲᓪᓚᐅᓱᑎᒃ 
ᓂᕆᐅᓐᓂᖃᕐᑎᓯᕗᑦ ᓄᓇᕕᒻᒥ, ᐊᒻᒪᓗ ᒫᓐᓇ 
ᓴᐳᒻᒥᒋᐊᖃᓕᕐᑕᕗᑦ ᐊᔪᐃᓐᓇᕈᑎᖃᕐᓂᑯᑦ 
ᐅᓐᓂᑑᑎᐅᔪᓂ. ᓄᓇᕕᒻᒥ, 72%  ᐃᓄᐃᑦ 
ᐃᓄᖏᑦ 35 
ᐊᑖᓂ ᐅᑭᐅᓖᑦ. ᑕᒪᒃᑯᐊ ᐅᓐᓂᑑᑏᑦ 
ᒪᓕᓪᓗᒋᑦ, ᖃᕐᔪᐃᑦ ᐃᓅᓱᑦᑐᐃᑦ  
ᐊᐅᓚᑦᓯᔨᖏᑦ ᓇᓗᓀᕐᓯᒋᐊᓪᓚᖁᑦ 
ᑮᓇᐅᔭᖃᕐᑎᑕᐅᓂᖃᕆᐊᖃᕐᓂᖏᓐᓄᑦ 
ᓄᐃᑦᓯᒐᓱᐊᖁᓪᓗᒋᑦ ᐱᐅᔪᓂᒃ ᐊᒻᒪᓗ 
ᐊᑐᑦᓯᐊᑐᓂᒃ ᐃᓪᓗᓕᐅᕐᓂᒧᑦ ᐊᒻᒪᓗ 
ᓴᐳᒻᒥᔭᐅᖁᓪᓗᒋᑦ ᐃᓅᓱᑦᑐᐃᑦ ᑎᒥᖏᓪᓗ 
ᐃᓱᒪᖏᓪᓗ ᖃᓄᐃᖕᖏᓯᐊᕐᓂᕆᒋᐊᓕᖏᑦ 
ᐊᒻᒪᓗᒐᓴᖅ ᓄᓇᓖᑦ.
ᓇᑯᕐᒦᖁᒍᑦ ᐃᕐᖃᓱᓐᓃᓄᑦ ᐊᒻᒪᓗ 
ᓴᐳᒻᒥᓂᑦᓯᓄᑦ ᖃᓄᐃᖕᖏᓯᐊᖁᓪᓗᒋᑦ 
ᐃᓄᑐᐃᓐᓇᓕᒫᑦ ᐃᓅᓱᑦᑐᑦ ᓄᓇᕕᒻᒥ 
ᓯᓵᓯᐱᒻᒥᓗ. 

ᓇᑯᕐᒦᒪᕆᐊᓗᒃ!

ᑦᔮᓇᔅ ᐸᐅᓴᓐᔅ
ᐊᖓᔪᕐᖄᖅ ᖃᕐᔪᐃᑦ ᐃᓅᓱᑦᑐᐃᑦ ᑲᑎᖕᖓᔨᖏᓐᓄᑦ“  ᐃᓄᐃᑦ ᐅᑎᕐᑎᓰᒋᐊᓖᑦ 

ᐊᐅᓚᑦᓯᒐᓱᐊᕐᓂᒥᒃ 
ᓄᓇᒥᓐᓂ ᐃᒻᒥᓂᒃ 
ᐊᔪᐃᓐᓇᕈᑎᖃᕋᓱᐊᕐᓂᑯᑦ” 

ᓄᐃᖕᖏᓯᐊᕐᓂᖅ

ᐆᑦᑑᑏᑦ ᐱᓇᓱᐊᕐᑕᐅᓯᒪᔪᐃᑦ ᐊᒻᒪᓗ ᐅᓐᓂᑑᑎᕕᓃᑦ:

• ᐱᔪᓐᓇᐅᑎ ᒥᑭᓪᓕᑎᕐᑕᐅᒋᐊᖃᖕᖏᓂᕐᒧᑦ ᐊᒻᒪᓗ 
ᐱᕕᖃᖃᑕᐅᒍᓐᓇᓂᕐᒧᑦ ᐃᑉᐱᒋᔭᐅᑦᓯᐊᑐᐃᑦ ᐱᒍᑦᔭᐅᓂᖏᓐᓄᑦ 
ᖃᓄᐃᖕᖏᓯᐊᒋᐊᖃᕐᓂᖅ ᐱᒍᑦᔭᐅᕕᖓᒍᑦ.

• ᐊᑑᑎᓪᓚᕆᓪᓗᒍ ᐃᓗᕐᕈᓯᕗᑦᑕ ᐊᓯᐅᒋᐊᖃᖕᖏᓂᖓᑕ 
ᐃᓕᓐᓂᐊᑕᐅᔭᕆᐊᖃᕐᓂᖓ ᖃᓄᐃᖕᖏᓯᐊᕐᓂᓕᕆᓂᒃᑯᑦ, 
ᐊᑦᑕᓀᑦᑐᒦᓐᓂᖅ ᐊᒻᒪᓗ ᐱᔪᓐᓇᐅᑎᓕᓪᓚᕇᑦ ᐱᓇᓱᕐᕕᓂ 
ᐃᓄᑐᐃᓐᓇᐅᖏᑦᑐᓄᑦ ᐱᓇᓱᑦᑎᓄᑦ ᓴᐳᒻᒥᔭᐅᓂᒃᑯᑦ ᐊᒻᒪᓗ 
ᒥᑭᓪᓕᑎᕆᒍᑎᐅᓲᑦ ᐊᒻᒪᓗ ᓇᕐᕈᓂᐅᓲᑦ. 

• ᐱᔪᓐᓇᐅᑎᖃᕐᓂᖅ ᖃᓄᐃᖕᖏᓯᐊᕐᓂᓕᕆᓂᕐᒥᒃ ᐱᓇᓱᑦᑎᓄᑦ 
ᐅᖃᐅᓯᖅ ᐊᑐᕈᒪᔭᕗᑦ ᐱᑦᔪᑎᒋᓗᒍ ᑭᖕᖒᒪᒋᔭᕗᑦ 
ᐱᒻᒪᕆᐅᑎᑕᐅᓗᓂ ᑐᓵᔨᖃᕆᐊᖃᕐᓂᖅ ᐊᒻᒪᓗ ᐱᔪᓐᓇᐅᑎᖃᕐᓂᖅ 
ᐋᓐᓂᐊᓯᐅᕐᑕᐅᒋᐊᖃᕐᓂᑯᑦ ᐊᓂᕐᕋᒥ.

• ᐊᑐᕈᓐᓇᓂᖅ ᐃᓗᕐᕈᓯᑎᒍᑦ ᐋᓐᓂᐊᓯᐅᑎᐅᒍᓐᓇᑐᓂ 
ᑭᐅᔭᐅᑦᓯᐊᒍᓐᓇᓂᒃᑯᑦ ᑐᑭᓯᒪᔭᐅᓗᑕ ᐃᓕᑕᕆᔭᐅᓗᓂ 
ᐋᓐᓂᐊᓯᐅᕐᑕᐅᕈᓯᐅᒍᒪᔪᑦ ᒪᓕᓪᓗᒋᑦ, ᖁᕝᕙᑎᓪᓗᒋᑦ ᐃᓄᐃᑦ 
ᐃᓱᒪᒋᔭᖓᑎᒍᑦ ᖃᓄᐃᖕᖏᓯᐊᕆᐊᖃᕐᓂᖅ.

ᓄᐃᖕᖏᓯᐊᕐᓂᖅ

ᐃᓕᓐᓂᐊᓂᖅ

ᐱᓇᓱᐊᕐᑕᐅᓯᒪᔪᑦ ᐅᓐᓂᑑᑎᐅᓯᒪᔪᓪᓗ:

• ᐃᓅᓱᑦᑐᐃᑦ ᕿᓄᒍᑎᖃᕐᖁᑦ ᐊᑦᔨᒌᑦᑐᒥᒃ ᐃᓕᓐᓂᐊᕈᓐᓇᓂᕐᒥᒃ 
ᑲᓇᑕᒥᐅᖑᖃᑎᒥᓄᑦ ᐃᓕᓐᓂᐊᑐᓄᑦ ᐱᕕᖃᕐᑎᑕᐅᓗᑎᓪᓗ ᐃᓄᐃᑦ 
ᐊᑐᕈᓐᓇᑕᖏᓐᓂᒃ ᐃᓗᕐᕈᓯᑎᒎᓕᖓᔪᓂᒃ ᐃᓕᓐᓂᐊᑎᑕᐅᒍᑎᖃᕐᓗᑎᒃ, 
ᐃᓕᑕᕐᓯᒪᓗᑎᒃ ᐃᓗᕐᕈᓯᒥᓂᒃ ᐊᒻᒪᓗ ᐅᖃᐅᓯᕐᒥᓂᒃ. 

• ᐃᓄᐃᑦ ᐃᓅᓱᑦᑐᐃᑦ ᓯᕗᓕᕐᑎᖏᑦ ᑮᓇᐅᔭᖃᕐᑎᓯᒍᑎᓂᒃ 
ᑐᑦᓯᕋᐅᑎᖃᕐᖁᑦ, ᓄᓇᓕᓕᒫᓅᓕᖓᔪᓂᒃ ᐃᓕᓐᓂᐊᕆᐊᓪᓛᕕᓕᐅᕐᓂᒧᑦ, 
ᐳᕐᑐᓂᕐᓴᕆᐊᓪᓚᒥ ᐃᓕᓐᓂᐊᕕᖃᕐᓂᒧᑦ ᐊᒻᒪᓗ ᓄᓇᒥ 
ᐃᓕᓐᓂᐊᕋᐅᒐᔭᕐᑐᓂᒃ ᐊᑐᐃᓐᓇᐅᑎᑦᓯᒐᔭᕐᑐᓂᒃ ᓄᓇᕕᒻᒥᐅᓄᑦ. 

• ᓄᓇᕕᒻᒥ ᓯᕗᓂᑦᓴᕘᒃᑯᑦ (NS) ᐃᓕᓐᓂᐊᑎᑦᓯᒍᑎᖏᑦ ᓄᓇᓕᓕᒫᓂ 
ᐳᕐᑐᓂᕐᓴᒥ ᐃᓕᓐᓂᐊᑎᑦᓯᒍᑎᐅᕆᐊᓖᑦ, ᐊᒻᒪᓗ ᐱᓪᓗᑯᑦᑐᓅᓂᖓᔪᓄᑦ 
ᑭᖕᖒᒪᒋᔭᐅᑦᓱᑎᑦ ᐃᓕᓐᓂᐊᕋᑦᓭᑦ ᐳᕐᑐᓂᓕᓕᒫᓄᑦ ᐊᑐᐃᓐᓇᐅᕆᐊᓖᑦ 
ᐃᓕᓐᓂᐊᑎᑦᓯᔨᓕᒫᓄᑦ.

• ᐱᔪᓐᓇᐅᑏᑦ ᐱᕕᖃᕐᑎᑕᐅᓂᕐᒧᑦ ᐃᓄᐃᑦ ᐃᓗᕐᕈᓯᖓᑎᒍᑦ 
ᐱᓇᓱᐊᕈᓐᓇᓃᑦ ᓲᖑᓯᒋᐊᕐᑕᐅᒋᐊᓖᑦ ᐃᓕᓐᓂᐊᕖᑦ 
ᐃᓕᓐᓂᐊᑎᑦᓯᒍᑎᖏᓐᓄᑦ (ᐆᑦᑑᑎᒋᓗᒍ, ᐱᔪᓐᓇᐅᑎᖃᕐᓃᑦ 
ᓄᓇᒥ ᐊᓐᓇᐅᒪᒐᓱᐊᕐᓂᑯᑦ, ᖃᔭᓕᐅᕐᓂᑯᑦ ᐅᕝᕙᓘᓐᓃᑦ 
ᕿᓚᐅᑦᔭᐅᑎᓕᐅᕐᓂᑯᑦ, ᑲᑕᑦᔭᓂᒃᑯᑦ, ᐅᓂᒃᑳᓲᖑᓂᒃᑯᑦ, 
ᑐᓐᓂᓕᐅᕐᓂᑯᑦ, ᐊᖏᓯᓪᓗ) 

20



21



22



23



ᐊᕙᑎᕗᑦ

“ ᐃᓄᐃᑦ ᐊᐅᓚᑦᓯᒍᓐᓇᓯᒋᐊᓪᓚᕆᐊᓖᑦ  
ᓄᓇᖁᑎᒥᓂᑦ ᓇᒻᒥᓂᖅ.  
ᐱᔪᓐᓇᓂᖃᕈᓐᓇᓂᐅᑉ  
ᐱᓇᓱᐊᕐᑕᐅᓂᖓᒍᑦ.”

“ᐃᓚᖓᓂᑦ ᐃᒻᒥᓂᒃ ᑭᓇᐅᓂᓐᓂᑦ 
ᖃᐅᔨᒪᓲᖑᖕᖏᓚᑎᑦ ᐅᕝᕙᓘᓐᓃᑦ 
ᓱᓇᓱᐊᕐᑎᓴᔭᐅᒻᒪᖔᑉᐱᑦ ᐃᓅᓯᑉᐱᑦ 
ᐃᓗᐊᓂ ᐊᑦᓱᕈᓐᓇᑐᒃᑰᓕᕋᕕᑦ 
ᓱᓇ ᐱᒻᒪᕆᐅᔪᖁᑎᒋᒻᒪᖔᕐᐱᐅᒃ 
ᐃᑉᐱᒍᓲᒻᒥᒍᑎᒋᑦᓱᒍ” 
–  ᓰᓚ ᒍᐊᑦ ᑯᓗᑎᐁ, ᓂᓪᓕᓇᕐᑐᒥᒍᓐᓇᓂᖅ ᐱᔪᓐᓇᐅᑎᒋᕙᕋ: 
ᐊᑕᐅᓯᐅᑉ ᐊᕐᓇᐅᑉ ᐅᓂᒃᑳᑐᐊᖓ ᓴᐳᒻᒥᓂᒻᒥᓄᑦ 
ᐃᓗᕐᕈᓯᒥᓂᒃ, ᐅᑭᐅᕐᑕᑐᒥᑦ ᐊᒻᒪᓗ ᓄᓇᕐᔪᐊᓕᒫᒥ. 

ᐃᓄᐃᑦ 
ᐃᕐᖃᓀᔭᕐᓂᖏᑦ

“ ᐊᓯᓕᒫᖏᑦ ᐊᕕᑦᑐᓯᒪᔪᑦ, 
ᖃᓄᐃᖕᖏᓯᐊᕐᕆᐊᖃᕐᓂᖅ ᐊᒻᒪᓗ 
ᐊᕙᑎᕗᑦ ᑐᖕᖓᕕᓕᕐᑐᒋᐊᓖᑦ 
ᐃᓄᐃᑦ ᐃᕐᖃᓀᔭᕈᓯᖓᑎᒍᑦ ᐊᒻᒪᓗ 
ᑕᑯᓐᓇᕈᓯᖏᑦ ᓯᓚᕐᔪᐊᒥ. ”

ᖃᓄᖅ ᐱᔪᒥᓇᕋᓱᐊᓐᓂᖅ

ᐱᓇᓱᐊᕐᓯᒪᔪᖅ: ᐅᓕᕕᐊ ᐁᑭ
30



ᖃᓄᖅ ᐱᔪᒥᓇᕋᓱᐊᓐᓂᖅ

ᐱᓇᓱᐊᕐᓯᒪᔪᖅ: ᐅᓕᕕᐊ ᐁᑭ

ᐅᖃᐅᓯᑦᓭᑦ

ᐅᖃᐅᓯᑦᓭᑦ

ᐅᖃᐅᓯᑦᓭᑦ

ᐅᖃᐅᓯᑦᓭᑦ

ᐅᖃᐅᓯᑦᓭᑦ

ᒫᓐᓇᐅᓕᕐᑐᖅ ᑐᑭᓯᒪᓂᕐᓴᐅᓕᕋᕕᑦ 
ᐊᒻᒪᓗ ᓴᓇᕐᕈᑎᑦᓴᓂᑦ ᐱᔪᓐᓇᐅᑎᐅᔪᓂᑦ, 
ᐊᕙᑎᑎᓐᓂᑦ ᐃᑉᐱᒋᔭᖃᕐᓂᑯᑦ 
ᐊᒻᒪᓗ ᐅᖃᓕᒪᖃᑎᒌᓐᓂᑯᑦ 
ᐱᐅᓯᐅᒥᒍᑎᐅᒍᓐᓇᑐᓂ. 

ᐅᖄᕕᒋᑎᒍᑦ ᐱᓇᓱᐊᖃᑎᒌᖁᓪᓗᑕ 
ᑐᑭᓴᕋᓱᐊᖁᓪᓗᑕ ᓱᓀᑦ 
ᐱᓂᐊᕐᓂᐅᕆᐊᖃᕐᒪᖔᑕ 
ᓯᕗᓂᑦᓯᐊᖃᖁᓪᓗᑕ.

ᖃᓄᖅ ᐃᓚᐅᖃᑕᐅᒍᓐᓇᖁᖓ QYC-ᒃᑯᓄᑦ? 

ᐱᑐᑦᓯᒪᐅᑏᑦ

UNDRIP ᒥᑦᓵᓄᑦ ᐊᓪᓚᓯᒪᔪᖅ:  
https://www.un.org/development/desa/indigenouspeoples/wp-content/uploads/
sites/19/2018/11/UNDRIP_E_web.pdf

ᓄᓇᕐᔪᐊᒥ ᑲᑐᑦᔨᖃᑎᒌᑦᑐᐃᑦ ᓇᓗᓀᕐᓯᐅᑎᖓ ᓄᓇᖃᕐᖄᓯᒪᔪᐃᑦ ᐱᔪᓐᓇᐅᑎᖏᓐᓄᑦ ᐱᖁᔭᖅ (UNDA) :  
https://laws-lois.justice.gc.ca/eng/acts/U-2.2/page-1.html

UNDA ᐸᕐᓇᓯᒪᐅᑎ:  [link to be provided when available- approx. June 21]

UN ᒪᓕᒐᓕᐊᕕᓃᑦ UNDRIP ᒥᑦᓵᓄᑦ ᐃᓅᓱᑦᑐᓄᑦ ᑌᔭᐅᔪᖅ “ᖃᐅᔨᒪᒋᑦ ᐱᒍᓐᓇᐅᑎᑎᓐᓂᑦ”: 
https://un-declaration.narf.org/wp-content/uploads/un-adolescents-guide2013.pdf

ᓱᓕᑦᓯᐊᓂᕐᒧᑦ ᑲᓇᑕᒃᑯᑦ ᐱᓂᐊᕐᓂᖃᕐᓂᖏᑦ UNDRIP-ᒥ ᐱᑐᑦᓯᒪᐅᑎ (ᑕᑯᓐᓇᕋᑦᓴᓕᒃ ᑐᓴᐅᒪᒐᑦᓭᓗ): 
https://www.justice.gc.ca/eng/declaration/index.html

